
2026 ᐹᕙᓐᓛᓐᑯᑦ  ᓯᓚᑦᑐᖅᓴᕐᕕᖕᓂ  

ᐃᓕᓂᐊᖅᑎᓄᑦ ᐃᑲᔫᓯᐊᒃᓴᓂᒃ ᑐᓂᔭᐅᔪᑦ 
ᐃᖃᓗᐃᑦ, ᓄᓇᕗᑦ − ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᕐᒃᑏᑦ ᑯᐊᐳᕇᓴᓐ (ᐹᕙᓐᓛᓐ) ᖁᕕᐊᓱᒃᑐᑦ 
ᑐᓴᖅᑎᑦᑎᔭᕆᐊᒃᓴᖅ 2026-ᒥ ᐹᕙᓐᓛᓐᑯᑦ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᖕᓂ ᐃᓕᓐᓂᐊᖅᑎᓄᑦ 
ᐃᑲᔫᓯᐊᓂᒃ ᑐᓂᔭᐅᔪᑦ. ᐊᓕᐊᓇᐃᒍᓱᖃᑎᒋᓚᕗᑦ ᐳᓃᔅ ᑲᓪᓗ ᐃᒃᐱᐊᕐᔪᖕᒥᐅᑕᖅ, ᔫᓐ ᔫᓇᔅ 
ᑲᖏᖅᑐᒑᐱᖕᒥᐅᑕᖅ, ᐸᓛᓐᑏᓇ ᐃᔨᕋᖅ ᐃᒡᓗᓕᖕᒥᐅᑕᖅ, ᔨᓕᔭᓐ ᖃᔮᖅ ᒥᑦᑎᒪᑕᓕᖕᒥᐅᑕᖅ ᐊᒻᒪᓗ 
ᕼᐃᓕ ᐊᕐᓇᖅᔪᐊᖅ ᓴᓂᕋᔭᖕᒥᐅᑕᖅ ᐊᑐᓂ ᑐᓂᔭᐅᔪᑦ $5,000-ᓂᒃ ᓯᓚᑦᑐᓴᕐᕕᖕᓂ ᐃᓕᓐᓂᐊᖅᑎᓄᑦ 
ᐃᑲᔫᓯᐊᓂᒃ. 
 
ᐹᕙᓐᓛᓐᑯᑦ ᐊᖏᖅᓯᒪᓂᖃᖅᑐᖅ ᐃᑲᔪᖅᑐᕐᓂᕐᒥᑦ ᓄᓇᕗᒻᒥᐅᓂᒃ ᐃᓕᓐᓂᐊᒃᑲᓐᓂᕈᒪᔪᓂᒃ. 
ᐅᒃᐱᕈᓱᒃᑐᒍᑦ ᐃᓕᓐᓂᐊᖅᓯᒪᓂᖅ ᐱᕐᔪᐊᖑᓂᖓᓂᒃ ᓴᙱᒃᑎᒋᐊᕐᓗᒋᑦ ᖁᓚᓕᔪᓐᓂᖏᑦ 
ᐊᔪᕈᓐᓃᖅᑎᑦᑎᓗᓂᓗ ᓄᓇᓕᖕᓂᒃ, ᐊᒻᒪ ᐱᕙᓪᓕᐊᑏᓐᓇᕐᓗᒍ ᕿᑭᖅᑖᓗᒃ ᓄᓇᕗᓗᒃᑖᕐᓗ.    
 
ᐊᕐᕌᒍᑕᒫᑦ, ᐹᕙᓐᓛᓐᑯᑦ ᑐᓂᓯᖃᑦᑕᖅᑐᑦ ᑕᓪᓕᒪᓄᑦ ᐃᓄᖕᓄᑦ $5,000-ᓂᒃ ᐃᑲᔪᖅᑕᐅᖁᓪᓗᒋᑦ 
ᐃᓕᓐᓂᐊᖅᑎᓪᓗᒋᑦ  ᐃᑲᔪᖅᐸᒃᖢᓂᓗ ᐱᕙᓪᓕᐊᑎᑦᑎᓂᕐᒥᒃ ᐱᕚᓪᓕᕐᓇᖅᑐᓂᒃ ᐊᒻᒪ 
ᐊᔪᖅᓴᕈᓐᓃᕐᓇᖅᑐᓂᒃ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓂᒃ. ᑖᓐᓇ ᐱᓕᕆᐊᖅ ᐅᒃᑯᐃᖓᔪᒃ 
ᐃᓄᓗᒃᑖᓄᑦ ᐃᓕᓐᓂᐊᖅᑐᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᐊᑎᓕᐅᖅᑕᐅᖃᑕᐅᓯᒪᔪᓄᑦ 
ᓄᓇᕗᒻᒥ ᐊᖏᕈᑎᒥᑦ ᐊᒻᒪᓗ ᐃᓕᓐᓂᐊᒃᑲᓐᓂᕋᓱᐊᖅᑐᓄᑦ ᓯᓚᑦᑐᓴᕐᕕᖕᒥ 
ᐃᓕᓐᓂᐊᖅᑕᐅᕙᒃᑐᓂᒃ; ᑭᓯᐊᓂᓕ, ᓯᕗᓪᓕᐅᔾᔭᐅᓯᒪᓲᑦ ᐃᓕᓐᓂᐊᖅᑐᑦ ᑕᓪᓕᒪᓂ ᓄᓇᓕᐅᔪᓂ 
ᐃᒃᐱᐊᕐᔪᖕᒥ, ᑲᖏᖅᑐᒑᐱᖕᒥ, ᐃᒡᓗᓕᖕᒥ, ᒥᑦᑎᒪᑕᓕᖕᒥ ᓴᓂᕋᔭᖕᒥᓪᓗ. 
 
2014-ᒥᓂᑦ ᐹᕙᓐᓛᓐᑯᑦ ᑐᓂᓯᖃᑦᑕᖅᓯᒪᓕᖅᑐᑦ $325,000 ᐃᓕᓐᓂᐊᖅᑐᓄᑦ ᓯᓚᑦᑐᓴᕐᕕᖕᓂ 
ᐃᓕᓐᓂᐊᖅᑎᓄᑦ ᐃᑲᔫᓯᐊᓂᒃ 65-ᓄᑦ ᑐᓂᓯᓪᓗᑎᒃ. ᐃᓕᓐᓂᐊᖅᑐᑦ ᓯᓚᑦᑐᓴᕐᕕᖕᓂ ᐃᓕᓐᓂᐊᖅᑎᓄᑦ 
ᐃᑲᔫᓯᐊᑦ ᐃᓚᒋᔭᐅᖃᑕᐅᔪᖅ ᐊᒥᓱᓂ ᐃᑲᔫᖅᖢᑎᓂᑦ ᐹᕙᓐᓛᓐᑯᑦ ᑐᓂᔭᐅᕙᒃᑕᖏᓐᓂ ᐊᕐᕌᒍᑕᒫᑦ 
ᕿᑭᖅᑖᓗᑉ ᐅᐊᖕᓇᖓᓂ ᓄᓇᓕᐅᔪᓄᑦ. 
 

ᖁᕕᐊᓱᒃᑐᒍᑦ ᖃᐅᔨᔭᐅᑎᑦᑎᑎᓪᓗᑕ ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑏ 
ᑐᓂᔭᐅᔪᑦ ᐅᑯᐊᖑᕗᑦ: 

ᐳᓃᔅ ᑲᓪᓗ (ᐃᒃᐱᐊᕐᔪᒃ) 

ᐃᒃᐱᐊᕐᔪᖕᒥᐅᑕᖅ ᐳᓃᔅ ᑲᓪᓗᒃ ᐱᓕᕆᔪᒪᓂᖃᓪᓚᕆᒃᑐᖅ ᐱᔪᒥᒋᔭᒥᓂᒃ 
ᐃᓕᓴᐃᔨᙳᕐᓗᓂ ᒥᑭᓐᓂᖅᓴᓄᑦ ᐃᓕᓐᓂᐊᕐᕕᖕᒥ ᓱᓕᔪᙳᖅᑎᓪᓗᓂᐅᒃ. ᒫᓐᓇ 
ᐃᓕᓐᓂᐊᖃᑕᐅᔪᖅ ᐊᕐᕌᒍ ᑎᓴᒪᒋᓕᖅᑕᖓᓂᒃ ᓄᓇᕗᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒥ  
(NTEP) ᐃᓐᓇᐃᑦ ᐃᓕᓐᓂᐊᕐᕕᖓᓂ ᐊᒻᒪᓗ ᐱᔪᒥᒋᑎᐊᖅᖢᓂᐅᒃ ᐃᑲᔪᕐᓗᓂ 
ᔭᒐᐃᑦᑕᐃᓕᒪᓂᕐᒧᑦ ᐃᓄᐃᑦ ᐅᖃᐅᓯᖓᓂ ᐊᒻᒪᓗ ᐱᖅᑯᓯᖏᓐᓂ.   

“ᐃᓕᓐᓂᐊᖅᑎᑦᑐᒪᔭᒃᑲ ᓄᖃᖅᖡᑦ ᓄᑕᖅᑲᑦ, ᐱᓗᐊᖅᑐᒥᒃ ᓄᓇᖃᖅᑳᓯᒪᔪᑦ ᐅᖃᐅᓯᖓᓂᒃ,” ᐅᖃᖅᑐ. 
“ᐃᓕᓐᓂᐊᖅᑎᑐᐃᓐᓇᕈᒪᖏᑕᒃᑲ ᐃᓄᒃᑎᑐᑦ ᑎᑎᕋᕐᓂᑐᐊᒥᐅᙱᑦᑐᖅ, ᑭᓯᐊᓂᓕᑦᑕᐅᖅ ᐱᒻᒪᕆᐅᓂᖓᓂ 
ᐃᓕᓐᓂᐊᕐᓂᖅ ᒪᒃᑯᖕᓂᖏᓐᓂ”. 

ᐳᓃᔅ ᐱᓕᕆᖃᑕᐅᑎᐊᖃᑦᑕᖅᑐ ᓄᓇᖓᓂ, ᐊᑭᓕᖅᓱᖅᑕᐅᖏᖦᖢᓂ ᐃᑲᔪᖃᑦᑕᖅᑐᖅ ᐊᓯᒥᓂᒃ 
ᑮᓇᐅᔭᖃᕈᓐᓇᖅᓯᑎᑦᑎᓪᓗᓂᒃ ᐊᒻᒪᓗ ᑐᓂᓯᕙᒃᖢᓂ ᓂᕿᓂᒃ ᐱᔭᕆᐊᖃᖅᑐᓂᒃ. ᐊᖏᖅᓯᒪᑦᑎᐊᕐᓂᖓ 
ᐃᑲᔪᕐᓂᕐᒧᑦ ᐊᓯᒥᓂᒃ ᐱᔾᔪᑎᓗᐊᑕᕆᓕᓚᐅᖅᑕᖓ ᐃᓕᓴᐃᔨᖑᕈᒪᓂᕐᒧᑦ.  

“ᑕᒪᓐᓇ ᐃᓕᓐᓂᐊᒐᒃᓴᖅ ᐱᒪᕆᐅᕕᒡᔪᐊᕐᒪᑦ ᓱᖃᐃᒻᒪ ᐅᓄᖅᑐᑦ ᐃᓕᓐᓂᐊᕐᕕᐊᕈᓰᑦ ᓄᓇᑦᑎᓐᓂ 
ᐃᓕᓐᓂᐊᖃᑦᑕᖏᑦᑐᑦ ᐃᓕᓴᐃᔨᒃᓴᖅᑕᖃᑎᐊᖏᓐᓂᖓᓄᑦ ᐊᒻᒪᓗ ᐃᓇᖏᖅᑎᒃᓴᖃᖏᖦᖢᑎ ᐃᓕᓴᐃᔩᑦ.” 
ᐅᖃᖅᑐᖅ. “ᐊᒃᑐᐃᖃᑦᑕᕐᒪᑦ ᓄᑕᖅᑲᓂᒃ, ᐊᒻᒪᓗ ᐃᓕᓐᓂᐊᖅᐸᖏᖢᑎᒃ ᐱᒻᒪᕆᐅᔪᓂᒃ 
ᐃᓕᓐᓂᐊᓪᓗᐊᖅᑕᖏᓐᓂᒃ ᐅᓪᓗᕐᓂᑦ. ᐃᑲᔪᕈᒪᔭᒃᑲ ᐅᓪᓗᓕᒫᖅ ᐃᓕᓐᓂᐊᖅᑎᐅᓗᑎ, ᐊᒻᒪᓗ 
ᓴᐱᓕᔮᖏᖦᖢᖓ ᐱᐊᓂᓚᐅᖏᓐᓂᓐᓂ ᑕᒃᓱᒥᖓ ᐃᓕᓐᓂᐊᒐᒃᓴᒥᒃ.” 

ᐳᓃᔅ ᐅᖃᖅᑐᖅ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᖅ ᐹᕙᓐᓛᓐᑯᓐᓂᖔᖅᑐᖅ ᐃᑲᔫᑎᖃᕐᓂᐊᖅᑐᖅ 
ᑮᓇᐅᔭᑎᒍᑦ ᐊᒃᓱᕈᕐᓇᕈᓐᓃᖅᑎᑦᑎᕝᕙᓪᓕᕐᓗᓂ ᐃᓕᓐᓂᐊᑲᓐᓂᕋᓱᒃᑎᓪᓗᒍ. “ ᐃᑲᔪᕐᓂᐊᖅᑐᖅ 
ᓂᐅᕕᕈᓐᓇᖅᓯᓂᐊᕐᕋᒪ ᐃᓕᓐᓂᐊᕐᓂᕐᒧᑦ ᐊᑐᖅᑐᓂᒃ ᓲᕐᓗ ᑎᑎᕋᐅᑎ, ᑎᑎᕋᕐᕕᒃᓴᑦ, ᑎᑎᖅᑲᓄᑦ 
ᑲᑎᖅᓱᐃᕕᒃ ᐊᒻᒪᓗ ᓇᖕᒪᑲᑦᑕᖅ ᐴᖃᐃᕕᒋᖃᑦᑕᕐᓂᐊᖅᑕᓐᓂᒃ ᐱᖁᑎᓐᓂᒃ ᐃᓕᓐᓂᐊᖅᑎᓪᓗᖓ ᐃᓐᓇᐃᑦ 
ᐃᓕᓐᓂᐊᕐᕕᖓᓂ.”  

ᔫᓐ ᔫᓇᔅ (ᑲᖏᖅᑐᒑᐱ)  

ᔫᓐ ᔫᓇᔅ ᑲᖏᖅᑐᒑᐱᖕᒥᐅᑕᖅ ᐊᕐᕌᒍ ᓯᕗᓪᓕᖅᐹᖓᓂᑦ ᓄᑕᖅᑭᕆᓂᕐᒧᑦ ᐃᓕᓐᓂᐊᕐᓂᕐᒥᒃ 
ᐃᓕᓐᓂᐊᖅᑐᖅ ᐃᓐᓇᐃᑦ ᐃᓕᓐᓂᐊᕐᕕᖓᓂ. ᐃᓕᓐᓂᐊᕌᒃᑯᓂ ᒪᕐᕉᖕᓄᑦ ᐊᕐᕌᒍᓄᑦ 
ᐃᓕᓐᓂᐊᕐᓂᕐᒥᒃ, ᐸᕐᓇᐃᓯᒪᔪᖅ ᐅᒃᑯᐃᖅᓯᓗᓂ ᐸᐃᕆᕕᖕᒥᒃ ᓄᓇᖓᓂ, ᒫᓐᓇᐅᔪᖅ 
ᐸᐃᕆᕝᕕᖃᓗᐊᙱᓐᓂᖓᓄᑦ. 

ᐃᓕᓐᓂᐊᖃᑎᖏᓐᓂᑦ, ᔫᓐ ᖃᐅᔨᒪᔭᐅᔪᖅ ᐃᑲᔪᕈᒪᓂᖃᑦᑎᐊᕐᓂᖓᓄᑦ 
ᓂᕆᖃᑎᖃᕈᒪᖃᑦᑕᕐᓂᖓᓄᑦ ᓂᕿᓪᓚᑦᑖᓂᒡᓗ  ᐃᓄᐃᑦ ᓂᕿᖁᑎᖏᓐᓂᑦ ᐊᒻᒪᓗ ᐃᒐᓯᒪᔪᓂᒃ 
ᑕᒧᓗᒐᒃᓴᓂᒃ ᓇᒃᓴᖃᑦᑕᕐᓂᖓᓄᑦ ᐃᖅᑲᓇᐃᔭᕐᕕᖕᒧᑦ ᐃᓕᓐᓂᐊᕐᕕᖕᒧᓪᓗ. “ ᖃᓂᒋᑎᐊᕋᒃᑭᑦ ᖃᑕᖑᑎᒃᑲ 
ᐊᒻᒪᓗ ᓄᓇᓕᕗᑦ, ᐃᑲᔪᖃᑦᑕᕐᓂᐊᖅᖢᖓᓗ ᐊᓯᓐᓂ ᐊᔪᖏᑦᑕᕌᖓᒪ.” ᐅᖃᖅᑐᖅ. 

ᑐᓐᓂᖅᑯᓯᐊᕐᓂᖅ ᑕᒪᑐᒥᖓ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᕐᒥᒃ ᐃᑲᔪᕐᓂᐊᖅᑐᖅ ᔫᓐ 
ᐱᓕᒻᒪᓴᕙᓪᓕᐊᓂᖓᓄᑦ ᐊᒻᒪᓗ ᐃᑲᔪᕐᓂᐊᕆᓪᓗᓂ ᑮᓇᐅᔭᖅᑑᑎᑲᓐᓂᕐᓄᑦ ᐊᒃᑐᐊᔪᑦ ᐃᓕᓐᓂᐊᑲᓐᓂᕐᓂᕐᒧᑦ. 

ᐸᓛᓐᑏᓇ ᐃᔨᕋᖅ (ᐃᒡᓗᓕᒃ) 

ᒪᓕᒃᖢᓂᒋᑦ ᐊᓈᓇᓂ ᐊᓈᓇᑦᑎᐊᓂᓗ, ᐸᓛᓐᑏᓇ ᐃᔨᕋᖅ ᐃᒡᓗᓕᖕᒥᐅᑕᖅ 
ᐊᓂᒍᐃᕙᓪᓕᐊᑦᑎᐊᓕᖅᑐᖅ ᐱᔪᒥᒋᔭᒥᓂᒃ ᐃᓅᓗᓂ ᐃᓕᓴᐃᔨᐅᓗᓂ. ᒫᓐᓇ 
ᑎᓴᒪᒋᓕᖅᑕᖓᓂ ᐊᕐᕌᒍᒋᒍᐊᓂ ᐃᓕᓐᓂᐊᖅᑐᖅ ᓄᓇᕗᑦ ᐃᓕᓴᐃᔨᒃᓴᓄᑦ 
ᐃᓕᓐᓂᐊᕐᓂᕐᒥ (NTEP) ᐃᓐᓇᐃᑦ ᐃᓕᓐᓂᐊᕐᕕᖓᓂ, ᐱᐊᓂᖕᓂᐊᖅᓕᖅᖢᓂᐅᒃ 
ᐊᖏᕐᓇᒥᓂ ᓄᓇᒋᔭᒥᓂ.   

ᐃᓕᓐᓂᐊᕌᓂᒃᑎᓪᓗᒍ ᖁᕝᕙᓯᖕᓂᖅᓴᒥ ᐃᓕᓐᓂᐊᕐᕕᖕᒥ 2016-ᒥ, ᐸᓛᓐᑏᓇ ᐃᖅᑲᓇᐃᔭᓕᓚᐅᖅᑐᖅ 
ᓄᓇᖓᓂ ᐃᓕᓐᓂᐊᕐᕕᖕᒥ, ᐃᓇᖏᖅᑎᐅᕙᒃᖢᓂ ᐃᓕᓴᐃᔨᓄᑦ, ᐃᓕᓐᓂᐊᖅᑐᓄᓪᓗ ᐃᑲᔪᖅᑎᐅᕙᒃᖢᓂ 
ᐊᒻᒪᓗ ᑎᑎᕋᖅᑎᐅᕙᒃᖢᓂ. ᐱᒋᐊᖅᓵᓕᓂᖅ ᑕᒪᒃᑯᓂᖓ, ᐊᔭᐅᖅᑐᖅᑕᐅᓪᓗᓂᓗ ᐃᖅᑲᓇᐃᔭᖃᑎᖏᓐᓂᒃ, 
ᐱᔪᒥᒋᓕᓚᐅᖅᑕᖓ ᐃᓕᓐᓂᐊᒃᑲᓐᓂᕋᓱᖕᓂᖅ ᓯᓚᑦᑐᖅᓴᕐᕕᖕᒥ.  

“ᐃᓕᓴᐃᔩᑦ ᐃᖅᑲᓇᐃᔭᖃᑎᒋᖃᑦᑕᖅᑕᒃᑲ ᐃᑲᔪᖅᑎᕐᔪᐊᕆᓕᖅᓯᒪᔭᒃᑲ ᐊᒻᒪᓗ ᐊᔭᐅᖅᑐᐃᓪᓗᑎᒃ ᐅᕙᓐᓂᒃ 
ᐆᒃᑐᖁᔭᐅᓪᓗᖓ ᓄᓇᕗᒻᒥ ᐃᓕᓴᐃᔨᒃᓴᒧᑦ ᐃᓕᓐᓂᐊᕐᓂᒧᑦ (NTEP) ᐊᑐᐃᓐᓇᐅᓕᕈᓂ ᓄᓇᑦᑎᓐᓂ.” 

ᑖᓐᓇ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᖅ ᐃᑲᔪᕐᓂᐊᖅᑐᖅ ᐸᓛᓐᑏᓇᒧᑦ 
ᐱᐊᓂᒃᓯᕙᓪᓕᐊᓕᖅᑎᓪᓗᒍ ᐃᓕᓐᓂᐊᖅᑕᖓᓂᒃ ᐊᒻᒪᓗ  ᐱᕙᓪᓕᐊᖏᓐᓇᖅᑎᓪᓗᒍ ᑐᕌᒐᖓᓂᒃ 
ᐃᓕᓴᐃᔨᕈᕐᓂᕐᒧᑦ.  

ᔨᓕᔭᓐ ᖃᔮᖅ (ᒥᑦᑎᒪᑕᓕᒃ) 

ᔨᓕᔭᓐ ᖃᔮᖅ ᒥᑦᑎᒪᑕᓕᖕᒥᐅᑕᖅ ᐃᓕᓴᐃᔨᙳᕈᒪᐃᓐᓇᐅᔭᓚᐅᖅᑐᖅ, ᑭᓯᐊᓂ ᑕᒪᓐᓇ 
ᐱᔪᒪᓂᕆᔭᖓ ᐊᒃᓱᕈᕐᓇᖅᓯᕙᓪᓕᐊᓕᓚᐅᖅᐳᖅ ᐃᓐᓇᕈᖅᐸᓪᓗᓂ ᐊᒻᒪᓗ ᑕᑯᓗᓂᐅᒡᓗ 
ᐊᒃᑐᐃᓂᖃᖅᓯᒪᓂᖏᓐᓂᒃ ᐃᓄᐃᑦ ᐃᓕᓴᐃᔨᐅᔪᑦ ᐱᕈᖅᐸᓪᓕᐊᑎᓪᓗᒍ. 
ᐃᓕᓐᓂᐊᕐᓂᖓ ᐊᕐᕌᒍ ᑎᓴᒪᒋᓕᖅᑕᖓ ᓄᓇᕗᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅᖢᓂ 
(NTEP) ᓄᓇᕗᒻᒥ ᓯᓚᑦᑐᖅᓴᕐᕕᖕᒥᐱᓕᕆᖃᑎᖃᖅᖢᑎᒃ ᒪᒧᕆᔪ ᓯᓚᑦᑐᖅᓴᕐᕕᒡᔪᐊᖅ 
ᓂᐅᕗᓐᓛᓐᒥ, ᐊᒻᒪᓗ ᓂᕆᐅᒃᖢᓂ ᐊᒃᑐᐃᓂᖃᑦᑎᐊᓛᕈᒪᓪᓗᓂ  ᑭᖑᕚᒃᓴᐅᔪᓂᒃ.  

“ᐅᓄᒃᓯᕙᓪᓕᐊᖅᑰᔨᖕᒪᑕ ᐃᓅᖏᑦᑐᑦ ᐃᓕᓴᐃᔩᑦ ᓄᖃᑦᖠᕐᓂ ᐃᓕᓐᓂᐊᕐᕕᐊᕈᓯᕐᓂ ᒫᓐᓇ, ᐊᒻᒪᓗ 
ᐃᓕᓴᐃᔨᐅᔪᒪᔪᖓ ᐃᓄᒃᑎᑐᑦ ᐅᖃᓪᓚᒍᓐᓇᕐᓗᖓ ᐱᔪᒃᓯᓕᖅᑎᑦᑎᔪᓐᓇᕐᓗᓂ ᐃᓄᖕᓂᒃ ᐃᓕᓐᓂᐊᖅᑎᓂᒃ,” 
ᐅᖃᖅᑐᖅ. 

ᐱᓕᕆᕙᓪᓕᐊᑎᓪᓗᒍ ᐃᓕᓐᓂᐊᕐᓂᒃᑯᑦ, ᔨᓕᔭᓐ ᐃᓕᒃᑲᓐᓂᕈᒪᕐᔪᐊᖅᑐᖅ ᐊᒻᒪᓗ 
ᐱᕙᓪᓕᐊᓂᖃᐃᓐᓇᖁᓪᓗᓂᐅᒃ ᐃᓱᒪᒋᔭᖏᑦ ᐃᓕᓴᐃᔨᐅᓂᕐᒧᑦ. ᑕᒪᓐᓇ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ 
ᐃᑲᔫᓯᐊᖅ ᐹᕙᓐᓛᓐᑯᓐᓂᑦ ᐃᑲᔪᕐᓂᐊᖅᑐᖅ ᐱᐊᓂᒃᓯᕙᓪᓕᐊᑎᓪᓗᒍ ᐃᓕᓐᓂᐊᖅᑕᖓᓂᒃ 
ᐱᕈᓴᓯᓐᓇᕐᓗᓂᐅᒡᓗ ᐸᓂᓂ. 

“ᐅᕙᓐᓂᒃ ᐅᒃᐱᕆᔪᖓ ᐊᒻᒪᓗ ᐊᔪᖏᓐᓂᕋ  ᐃᓕᓐᓂᐊᖏᓐᓇᕐᓗᖓ ᐃᓱᓕᑦᑎᖃᑎᖃᕈᓐᓇᕐᓂᐊᕋᒪ 
ᐃᓕᓐᓂᐊᖃᑎᓐᓂᒃ.” ᐅᖃᖅᖢᓂ. “ᐋᖅᑭᒃᓱᐃᔪᒪᒐᒪ ᓱᕐᕌᙱᑦᑐᒥᒃ ᐃᖢᕐᕆᓐᓇᖅᑐᒥᒃ ᐃᓅᓯᕐᒥᒃ ᐅᕙᓐᓄᑦ 
ᐸᓂᓐᓄᓪᓗ ᐃᓕᓐᓂᐊᕌᓂᒃᑯᒪ.” 

ᕼᐃᓕ ᐊᕐᓇᖅᔪᐊᖅ (ᓴᓂᕋᔭᒃ) 

Hᐃᓕ ᐊᕐᓇᖅᔪᐊᖅ ᓴᓂᕋᔭᖕᒥᐅᑕᖅ ᒫᓐᓇ ᑐᒡᓕᐊᓂᒃ ᐊᕐᕌᒍᒥ ᐃᓕᓐᓂᐊᖅᑐᖅ 
ᓚᐃᒃᕼᐃᐊᑦ ᓯᓚᑦᑐᖅᓴᕐᕕᒡᔪᐊᖓᓂ ᑕᓐᑐ ᐸᐃᒥ, ᐃᓕᓐᓂᐊᖅᓗᓂ ᑭᒡᓕᓯᓂᐊᕐᓂᕐᒧᑦ 
ᓯᕗᓪᓕᖅᐹᖅ ᐃᓕᓐᓂᐊᒐᒃᓴᒥ. ᐃᓕᓐᓂᐊᕌᓂᓕᖅᑕᖏᑦ ᐱᓯᒪᔭᐅᕙᒌᕆᐊᓕᖏᑦ 
ᐃᓕᓐᓂᐊᕐᓂᐊᕐᓗᓂ ᑎᓴᒪᓄᑦ-ᐊᕐᕌᒍᓄᑦ ᓴᓇᔪᓕᕆᔨᐅᓂᕐᒧᑦ. 

ᕼᐃᓕ ᖃᐅᔨᓚᐅᖅᑐᖅ ᖁᕕᐊᒋᔭᖃᕐᓂᕐᒥᓂᒃ ᐱᖁᑎᕐᔪᐊᓕᕆᓂᕐᒥᒃ ᐃᖅᑲᓇᐃᔭᖅᖢᓂ 
ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᓴᓂᕋᔭᖕᒥ. ᐊᐅᔭᒃᑯᑦ ᐊᕐᕌᒍ ᑕᓪᓕᒪᓄᑦ ᐃᖅᑲᓇᐃᔭᖅᓯᒪᓕᖅᖢᓂ, 
ᐱᔪᒥᒋᓕᓚᐅᖅᑕᖓ ᐃᓕᓐᓂᐊᕈᒪᓕᖅᖢᓂ ᑐᕌᒐᖃᕐᓗᓂ ᓴᓇᒪᓂᒃᓴᐃᑦ ᐊᑦᑕᕐᓇᙱᓪᓗᑎᒃ ᐊᒻᒪ 
ᑕᑎᒋᔭᐅᔪᓐᓇᕐᓗᑎᒃ ᐋᖅᑭᓯᒪᓂᐅᔪᑦ ᐱᐅᓯᒋᐊᕆᔪᑦ ᖃᐅᑕᒫᖅᓯᐅᓂᒥ ᐃᓅᓯᕐᒥ. 

“ᓴᓇᔪᓕᕆᔨᐅᓂᕐᒥ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓂ ᑲᑎᑦᑐᓐᓇᕋᒃᑭᑦ ᐋᖅᑭᑦᑎᐊᓯᒪᖁᔨᓂᕐᒧᑦ 
ᖃᐅᔨᒪᓂᖅ ᐱᖃᓯᐅᑎᓗᒋᑦ ᐊᑑᑎᖃᖅᑐᑦ ᐊᑲᐅᙱᓕᐅᓕᕈᑎᓂᒃ-ᐋᖅᑭᒃᓱᐃᓇᓱᖕᓃᑦ 
ᑐᑭᑖᖅᑎᑕᐅᑦᑎᐊᖅᓯᒪᔪᒥᒃ ᐊᒃᑐᐃᓂᖃᕐᓗᑎᒃ, ᐱᓗᐊᖅᑐᒥᒃ ᐅᑭᐅᖅᑕᖅᑐᒥ ᐅᖓᓯᒃᑐᒦᑦᑐᓂᓗ ᓄᓇᓕᐅᔪᓂ 
ᐋᖅᑭᑦᑎᖅᓯᒪᓪᓚᕆᒃᑐᓂᒃ ᐱᖁᑎᕐᔪᐊᖃᕐᓂᖅ ᐱᕐᔪᐊᖑᑎᓪᓗᒍ,” ᐅᖃᖅᑐᖅ.  

ᑖᓐᓇ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᖅ ᐹᕙᓐᓛᓐᑯᓐᓂᑦ ᐃᑲᔪᕐᓂᐊᖅᑐᖅ 
ᐊᒃᓱᕈᕐᓇᓗᐊᕈᓐᓃᖅᑎᑦᑎᓗᓂ ᑮᓇᐅᔭᕐᒧᑦ ᐊᒃᑐᐊᔪᑦ ᕼᐃᓕ ᐃᓕᓐᓂᐊᒃᑲᓐᓂᕋᓱᒃᑎᓪᓗᒍ, 
ᑐᕌᒐᖃᐃᓐᓇᖁᓪᓗᒍ ᐃᓕᓐᓂᐊᖅᑕᒥᒃ ᐊᒻᒪ ᑎᑭᐅᑎᓗᓂ ᑐᕌᒐᕐᒥᓄᑦ.  

ᐊᐱᖅᑯᑎᒃᓴᖃᕈᕕᑦ ᖃᓄᑐᐃᓐᓇᑦᑎᐊᖅ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ ᑐᒃᓯᕋᐅᑎᖃᕈᕕᑦ, ᐊᑏ 

ᐅᖃᖃᑎᒋᒍ: 

 
ᐲᑕ ᐊᒃᒪᓐ 
ᐊᖓᔪᖅᑳᖅ ᐱᖃᖃᑕᐅᔪᓂᒃ ᐱᓕᕆᖃᑎᖃᕐᓂᖅ ᑐᓴᐅᒪᔪᓕᕆᓂᕐᓗ 
ᐅᖄᓚᐅᑖ. + 1 (289) 834 0744 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ: peter.akman@baffinland.com  
ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ: https://baffinland.com/  

 
 
 
 

 
ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐᖓ ᐊᐅᓚᑦᑎᔪᑦ ᓄᓘᔮᖕᓂ ᓴᕕᒃᓴᑦᑎᐊᕙᓪᓚᕆᖕᒥᒃ 
ᐅᔭᕋᖕᓂᐊᕐᓂᕐᒥ ᕿᑭᖅᑖᓗᖕᒥ, ᓄᓇᕗᑦ, ᑲᓇᑕᒥ ᐊᒻᒪ ᑮᓇᐅᔭᖃᖅᑎᑕᐅᓂᖏᑦ ᐊᐅᓚᑕᐅᔪᑦ ᐃᓄᔾᔨ ᐊᒻᒪᓗ 
ᐅᔭᕋᖕᓂᐊᒐᒃᓴᓄᑦ ᑲᑎᙵᐅᖅᑐᓂ ᐊᒻᒪ ᓇᖕᒥᓂᖁᑎᒃᑲᓐᓂᖓ ᐋᓯᓗᒥᑐᒃᑯᓐᓂ. ᓄᓇᕗᒻᒥ ᓴᕕᒃᓴᑎᐊᕙᐅᓂᐹᖅ 
ᐅᔭᕋᖕᓂᐊᒐᒃᓴᖅ ᖃᐅᔨᔭᐅᓯᒪᔪᖅ ᐊᒻᒪ ᑎᒃᑯᐊᖅᑕᐅᓯᒪᓪᓗᓂ ᐱᕐᔪᐊᖑᓪᓗᓂ ᐅᔭᕋᖕᓂᐊᒐᒃᓴᖅ ᑲᓇᑕᒥ 
ᐱᔾᔪᑕᐅᓪᓗᓂ ᐱᒻᒪᕆᐅᓂᖓᓂᒃ ᓄᓇᕐᔪᐊᒥ ᐱᖁᑎᖃᖅᑎᑦᑎᕙᒃᑐᓄᑦ. 
 
ᓄᓘᔮᖕᓂ ᐅᔭᕋᖕᓂᐊᕐᕕᒃ ᐅᔭᕋᖕᓂᐊᓲᑦ ᓴᕕᒃᓴᑦᑎᐊᕙᐅᓛᒥᒃ ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᖢᓂ ᓂᐅᕕᖅᐸᒃᑐᓄᑦ 
ᓄᓇᕐᔪᐊᓕᒫᒥ ᐊᖏᖅᓵᕐᔫᓪᓗᑎᒃ ᒥᑭᔪᕋᓛᖑᓪᓗᑎᒡᓘᓐᓃᑦ. ᐊᔾᔨᐅᒋᙱᔾᔪᑖ ᑖᔅᓱᒪ ᐊᐅᓚᓂᐅᑉ ᐊᓯᖏᓐᓄᑦ 
ᐊᒃᑐᐃᓂᑭᓛᒥᒃ ᐊᕙᑎᒧᑦ ᑲᒪᒋᔭᐅᔾᔪᑎᖃᕐᓂᖓᓄᑦ - ᓴᕕᒃᓴᖅ ᓯᖃᓕᔭᐅᑐᐃᓐᓇᖅᖢᓂ ᐊᕕᒃᑐᖅᑕᐅᓗᓂᓗ 
ᐅᔭᕋᖕᓂᐊᕐᕕᖕᒥ, ᐊᐅᓪᓚᖅᑎᑕᐅᓕᕐᓗᓂᓗ ᓂᐅᕐᕈᓯᕐᕕᖕᓄᓪᓚᑦᑖᖅ.  ᑕᒪᓐᓇ ᑲᒪᒋᔭᖃᕐᓂᖅ 
ᐃᓚᐅᕈᑎᖃᖅᑎᑦᑎᙱᑦᑐᖅ ᐃᒪᖅᑐᕐᓂᕐᒥᒃ ᐅᕝᕙᓘᓐᓃᑦ ᐱᐅᓯᒋᐊᕆᓂᕐᒥᒃ, ᓴᖅᑮᙱᖢᓂᓗ ᑕᓯᕋᓕᐅᖅᑕᐅᔪᒥᒃ. 
ᑕᒪᐃᓐᓂᒃ ᐊᖏᓂᖅᓵᕐᔪᐃᑦ ᒥᑭᔪᕋᓛᓪᓗ ᐱᔭᐅᔪᒪᓪᓚᕆᒃᑐᑦ ᓴᕕᕋᔭᓕᐅᖅᑎᓂᒃ ᓄᓇᕐᔪᐊᒥ ᐱᔾᔪᑕᐅᓪᓗᑎᒃ 
ᖁᕝᕙᓯᖕᓂᓕᒃ 1 ᓴᕕᕋᔭᒃᓴᔭᖃᕐᓂᖏᓐᓂᑦ ᐊᒻᒪ ᐸᓚᐅᒪᑎᑦᑎᓂᖅᓴᓪᓚᕆᐅᓂᖓᓂᒃ ᐸᐅᒃᓴᓕᐅᕐᓂᕐᒥᒃ 
ᖃᓄᐃᓐᓂᖅᓴᐅᓂᖏᑦ ᑕᑯᓪᓗᒋᑦ ᐊᓯᖏᑦ ᐊᐅᓪᓚᖅᑎᑦᑎᑲᐅᑎᒋᖃᑦᑕᖅᑐᑦ ᓴᕕᒃᓴᓂᒃ.   
 
ᐹᕙᓐᓛᓐᑯᑦ  ᐊᐅᓚᓂᖃᖅᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒃᑯᑦ (IIBA) 
ᐱᓕᕆᖃᑎᖃᖅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ (QIA), ᐊᒻᒪᓗ ᐊᐅᓚᓂᖃᕐᓂᕐᒧᑦ ᐱᔪᓐᓇᐅᑏᑦ 
ᑐᓂᔭᐅᕙᒃᖢᑎᒃ ᓄᓇᕗᒻᒥ ᒐᕙᒪᑐᖃᒃᑯᓐᓂᓗ ᒪᓕᒐᓕᕆᔨᓂ ᑲᓇᑕᒥ, ᐱᓕᕆᓃᑦ ᐃᑲᔪᖅᑐᐃᓪᓚᑦᑖᖁᓪᓗᖏᑦ 
ᓄᓇᓕᖕᓂ ᐃᖅᑲᓇᐃᔮᓂᒃ, ᐃᓕᓐᓂᐊᒐᒃᓴᓂᒃ ᒪᑭᒪᔾᔪᑎᑎᒍᓪᓗ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᒪᓕᒃᐸᒃᖢᑎᒃ 
ᓴᓇᕝᕕᐅᔪᒥ ᓯᕗᓕᖅᑎᐅᔪᓂᒃ ᐊᕙᑎᒥᒃ ᐊᒃᑐᐃᓂᕐᒥᒃ ᐊᐅᓚᑦᑎᔾᔪᓯᕐᓂᒃ ᓄᓇᓂᖕᓂᓗ ᑲᑎᒪᖃᑎᖃᖃᑦᑕᕐᓂᕐᒥᑦ.  

